
UNA PONCHA D'ACCENT 

 
 

 
Aquesta cançon es estada creada mai que mai en francés pel Sénher Michel Dabadie. 
Le coeur des hommes des Corbières lo canta cada còp que fan un espectacle public. Cal dire qu'es lo 
quite public que demanda la cançon… 
De versions occitanas, coma pel SE CANTA, n'i a mai d'una.  
Aquí l'adaptacion prepausada pel Cristian Guilleré.    
 
 

 
Còbla 1 
 
Mos amics, mas amors quand partiretz un jorn 
daissatz-me, se podètz, vòstra poncha d'accent  
la musica que fa demorarà totjorn  
res la pòt pas cambiar / ni lo temps ni lo vent 
fa magia dels mots que breçan un enfant  
lo cant de l'aucelon quand arriba printemps  
es l'envòl de l'abelha pel matin començant  
en un mot com'en cent l'occitan es accent.  

 
Repic 

 
Mon bèl país se ditz Occitania  

e m'a balhat, una poncha d'accent. 
Cal pas jamai renegar la patria 

tant que se garda, una poncha d'accent ;  
cal pas jamai renegar la patria 

tant que se garda, una poncha d'accent.  
 
Còbla 2 
 
S'oblidan totas penas e meme los bons jorns 
s'oblidan la misèra amai los còps de vent,  
un bèl òrt jos la pluèja un estiu amb de flors 
mas se garda sempre un poncha d'accent. 
La lenga de Mistral qu'a prés lèu son envòl  
e l'olga de garriga que te pòrta lo Cèrs 
anarà cap a tu dins los mots de Panhòl 
tornarà se fa Grec que bufa al revèrs. 

Repic 

 
Mon bèl país se ditz Occitania  

e m'a balhat, una poncha d'accent. 
Cal pas jamai renegar la patria 

tant que se garda, una poncha d'accent ;  
cal pas jamai renegar la patria 

tant que se garda, una poncha d'accent.  
 

Còbla 3 
 
E tu, qu'as un amic en país occitan 
escota-lo parlar un pauc mai qu'un moment 
e se sès estonat que te sembla cantar 
es qu'a dins lo galet una poncha d'accent. 
E vos que m'escotatz caldrà pas oblidar 
de parlar occitan, als pichons mai sovent  
s'i acostumaràn se metràn a parlar 
e servaràn de temps, nòstra poncha d'accent 
 

Repic 
 

Nostre país se ditz Occitania  
es fait de planas, de garrigas e de vent. 

E tot aquò, fa una poesia 
que se passeja sus las alas del temps ;  

e tot aquò, fa una poesia 
que se passeja sus la poncha d'accent.  

 

 
 
 

 
 
 

bis 


